
Ko Hono Fai ha Ngaahi Fili ʻOku Makatuʻunga 
ʻi he Tuí fekauʻaki mo e Maʻu Fānaú
Lau ʻa e ngaahi hohaʻa ko ʻeni kuo fakahaaʻi ʻe ha kakai lalahi kei talavou ʻ e niʻihi:

 1. ʻI heʻeku feitama fakaʻosí, ne u aʻusia ha ngaahi palopalema fakafaitoʻo ʻa ia ʻe lava ke toe hoko pē ʻo kapau te 
u toe feitama. Ko ia ne u fakakaukau mo hoku husepānití ke taʻofi haʻama toe fanau. ʻOku ou ongoʻi halaia 
koeʻuhí ʻoku toko ua pē ʻema fānaú ka ʻoku maʻu ʻe hoku ngaahi tokouá mo e tuofāfiné kotoa ha fāmili 
tokolahi ange.

 2. ʻOku ou palani mo hoku uaifí ke ma fanau, ka ʻokú ma fie folau mo maʻu ha ngaahi aʻusia kehe kimuʻa peá 
ma toki fakahoko iá. ʻOku lelei pē nai ke ma tatali?

 3. ʻOku ou loto mo hoku husepānití ke ma kamata maʻu ha fānau. ʻOku ʻikai pē ke ma ʻilo pe ʻokú ma 
mateuteu. ʻOku ʻikai ke ma ongoʻi faingamālie fakapaʻanga he taimí ni. Ko e hā e founga te ma ʻiloʻi ai ʻa e 
taimi totonú?

Fili ha taha ʻo e ngaahi hohaʻa ko ʻení ke tokanga taha ki ai ʻa e kulupú, pea aleaʻi ʻa e ngaahi fehuʻi ko ʻení:

• Ko e hā ha ngaahi founga ʻoku moʻoni ai ʻa e hohaʻa ko ʻení?

• Te ke ngāue ʻaki fēfē nai ʻa e meʻa kuó ke ako mei he konga 2 ʻo e naunau teuteú ke tokoniʻi ha taha ʻokú ne 
maʻu e hohaʻá ni?

• Ko e hā ha ngaahi talanoa kehe mei he folofolá pe ngaahi akonaki mei he kau taki ʻo e Siasí ʻe lava ʻo tokoni 
ki ha taha ʻoku hohaʻa ki he meʻá ni ʻi heʻene feinga ke laka ki muʻa ʻi he tui ki he ʻOtuá?

